
ABSTRAK 

Kawasan kajian terletak di bahagian bamt Sabah iaitu di Kampung Malanggang, 

Tamparuli Sabah, di dalam daerah Tuaran. Kawasan kajian berkeluasan 44 kmz ini 

bersempadan dengan garis lintang 6° 02' U hingga 6° 08'U dan garis bujur 116°15'T 

hingga 116°19'T. Tujuan utama kajian ialah untuk menyediakan peta terkini kawasan 

kajian dan mengkaji kawasan kajian dari aspek geologi am dan sedimentologi. Formasi 

Crocker di kawasan kajian yang berusia Eosen hingga Miosen Awal ini terdiri daripada 

unit batu pasir tebal (Fasies A), unit selang lapis batu pasir sederhana dan syal (2:1) 

(Fasies B) dan unit selang lapis batu pasir dan syal (1:1) (Fasies C). Hasil daripada 

analisis geologi struktur mendapati arab daya mampatan yang utama bertindak pada arab 

Baratlaut-Tenggara. Hasil daripada analisis petrologi, batu pasir di kawasan kajian adalah 

dari jenis litik wak yang punca sedimennya berasal dari orogen kitaran semula Asosiasi 

fasies menunjukan 70% kawasan kajian kajian terdiri daripadajujukan perlapisan menipis 

ke atas (FUS) yang ditafsirkan sebagai pengendapan alur manakala 30% lagi merupakan 

jujukan perlapisan menebal keatas (CUS) yang ditafsirkan sebagai sekitaran pengendapan 

lob. Melalui asosiasi fasies ini, dapat ditafsirkan Formasi Crocker di kawasan kajian 

merupakan sekitaran endapan kipas laut dalam iaitu di bahagian kipas tengah. Arab arus 

lruno yang berjulat diantara U3500 T-U300T menunjukan punca sedimen adalah dari 

Tenggara. 

ABSTRACT 

The study area is located in the west coast of Sabah, Kg Malanggang, Tamparuli which 

include in Tuaran district. The study area that is about 44 1an2 is bounded by latitudes 

6°02'U to 6°08'U and longitudes 116°15' T to 116°19'T. The objective of the study are 

to mapping, to study the general geology and to study the sedimentology of the study 

area. Crocker Formation in the study area aged Eocene to Early Miocene is divided into 

three units which is sandstone unit (Fasies A), interbedded mediwn sandstone and shale 

unit (2:1) (Fasies B) and interbedded sandstone and shale (1:1) (Fasies C). From the 

geological structure analysis, the main compressional force in the study area is in 

northeast-southwest. From the petrography analysis, the sandstone is classified as lithic 

greiwack. The Crocker Formation in the study area were deposited by the turbidity 

current which is in the middle fans. 

BABI 

PENGENALAN 

1.1 Pendahuluan 

Kajian ilmiah ini dijalankan di bahagian barat Sabah iaitu Kg Malanggang, Tamparuli 

Sabah sebagai memenuhi sebahagian daripada pensyaratan untuk mendapatkan Ijazah 

Srujana muda Sains dengan Kepujian yang di kemukakan kepada Sekolah Sains dan 

Teknologi, Universiti Malaysia Sabah. 

1.2 Tujuan Kajian 

a) Menyediakan peta terkini kawasan kajian tennasuk peta dasar, peta geologi 

yang akan digunakan untuk kajian. 

b) Mengkaji aspek-aspek geologi am di kawasan kajian. Aspek-aspek geologi am 

yang disentuh ialah geomorfologi, stratigrafi, geologi sejarah dan geologi 

struktur 

c) Mengkaji Sedimentologi di kawasan kajian seperti unit litologi, struktur 

sedimen, asosiasi fasies, arus kuno dan tafsiran pengendapan di kawasan 

kajian. 

1.1 Kawasan Kajian 

Kawasan kajian terletak di bahagian barat Sabah iaitu di Kampung Malanggang, 

Tamparuli Sabah yang terletak didalam daerah Tuaran (Rajahl.l). Kawasan kajian ini 

terletak 33 Ian daripada Kota Kinabalu. Kawasan kajian adalah berkeluasan 44 Ian2. 

Bersempadan dengan garis lintang 6° 02'U hingga 6°08' U dan garis bujur 116° IS' T 

hingga 116° 19' T . 

1.2 Kaedah Kajian-(Metodologi) 

Metodologi utama untuk kajian ini dibahagikan kepada: 

• Kajian literatur 

• Pemetaan(kerja lapangan) 

• Kajian makmal 

• Analisis data 

• Penulisan laporan 

1.2.1 Kajian literatur 

Kajian literatur penting sebagai panduan untuk mengetahui latar belakang kawasan 

kajian. Banyak pengkaji telah mengkaji kawasan dibahagian barat Sabah ini. 

Pengkaji-pengkajinya ialah seperti Collenete (1958), Haile (1977), Stauffer (1967) , 

Jacobson (1970) , Sanudin (1996), Tongkul (1990) , Tajul (1987) dan lain-lain. 

1.4.2 Pemetaan (kerja lapangan) 

Pemetaan dilakukan untuk mengenalpasti lokasi kawasan kajian. Fotograf udara 

digunakan untuk tafsiran geologi awal seperti lineame~ saliran, jalanraya dan keadaan 

topografi kawasan kajian. Nombor fotograf yang digunakan ialah 4848/12 dan 

4848/13 tabun 1998. Terdapat dua jenis peta yang perlu disediakan iaitu peta dasar 

dan peta geologi. Untuk melengkapkan peta dasar dan geologi, kajian lapangan perlu 

dilakukan. 

Kerja lapangan dimulakan pada bulan Jun hingga September 2004. Tinjauan 

awal dijalankan untuk mencari taburan singkapan di kawasan kajian untuk dijadikan 

sebagai lokaliti kajian. Lokaliti kajian ini, kemudiannya dicatatkan di dalam peta 

geologi. Lokaliti-Iokaliti kajian ini dipilih berdasarkan penemuan singkapan. 

Singkapan ini dikaji dari segi perlapisannya, struktur-struktur primer dan sekunder, 

jenis dan unit batuan serta litologinya Kemudian data-data geologi diambil untuk 

analisis kajian makmal. Sebanyak 17 lokaliti dijumpai dan lokasi lokaliti ini 

ditandakan didalam rajah 1.2. 

1.4.3 Kajian makmal 

Data-data geologi dan sampel tangan di lapangan kemudiannya dikaji di makmal. 

Sampel tangan digunakan dalam penghasilan hirisan nipis bagi kajian petrografi dan 

analisis makmal. 

1.4.4 Analisis data 

Data-data geologi yang diperolehi di lapangan digunakan untuk membuat tafsiran 

batuan punca, pengkelasan batuan, penafsiran persekitaran endap~ gambarajah ros, 

wufnet dan stereonet. 

1.4.5 Penulisan laporan 

Setelah semua data dan maklumat siap dianalisis, laporan yang lengkap disediakan 

bagi memenuhi sebahagian daripada pensyaratan untuk mendapatkan Ijazah Srujana 

Muda Sains dengan Kepujian dan dikemukakan kepada Sekolah Sains dan Teknologi, 

Universiti Malaysia Sabah. 

1.5 Kajian terdahulu 

Secara keseluruhannya, kawasan kajian terdiri daripada Formasi Crocker. 

Kebanyakkan kajian terdahulu adalah dijalankan berkaitan dengan Fonnasi Crocker 

secara amnya dan juga F ormasi Crocker di bahagian pantai barat Sabah iaitu di 

kawasan Tamparuli dan Tuaran. 

Formasi Crocker menduduki bampir sebahagian besar kawasan pantai barat 

Sabah. Collenette (1958) telah memperkenalkan Formasi Crocker yang sebelum ini 

dikenali sebagai Undivided Tertianary, Bowen dan Wright (1957) telah 

membahagikan Formasi Crocker kepada dua bahagian iaitu Formasi Crocker bahagian 

barat dan juga Formasi Crocker bahagian timur. 

Timur dan Formasi Crocker barat di gabungkan menjadi satu formasi iaitu Formasi 

Crocker sahaja (Wilson, 1964; dipetik dari Tajul, 1987). Litologi kawasan Formasi 

Crocker ini kemudiannya dikaji oleh Stauffer (1967) yang mengatakan bahawa 

Formasi Crocker adalah terdiri daripada jujukan jenis flysh, berlaminit, batu lumpur 

kemerahan dan kehijauan, batu pasir masif dan zon-zon canggaan primer yang berusia 

antara Eosen hingga Miosen A wal . 

Di antara pengkaji-pengkaji lain ialah seperti Tjia (1970, 1974), Hamilton 

(1979), Kamaluddin (1980), Jelani (1984), Lim (1985), Tajul (1989), Tongkul (1990). 

Dewi (1994). Sanudin dan G.S Heng (1996) dan lain-lain. 

1.6 Masalah kajian 

Beberapa masalah telah dikenalpasti semasa kajian ini dijalankan. Masalah-masalah 

kajian yang dihadapi adalah seperti:-

a) Kadar luluhawa yang tinggi pada singkapan menyebabkan penyukaran 

dalam membuat analisis dan penafsiran dilapangan. Luluhawa telah 

memusnahkan struktur-struktur dan perlapisan pada singkapan 

menyebabkan data-data geologi seperti jurus dan kemiringan tidak 

dapat diambil. 

b) Terdapat tanah runtuh di tepi jalan kawasan kajian menyebabkan 

kesukaran untuk melalui kawasan tersebut. Tanah runtuh ini 

dikenalpasti disebabkan oleh proses pergerakan jisi ~. SJ nUM 5 

c) Keadaan cuaca yang tidak menentu juga menjadi masalah kepada 

kelancaran perjalanan kajian. Hujan kerap kali turun pada waktu petang 

menyebabkan aktiviti kajian tergendala 

